
Сенбі күні облыс әкімдігі және кәсіпкерлер палатасының 
ұйымдастыруымен «Қазақстанның үздік тауары - 2018» облыстық 
көрме-байқауы өтті. Шараға «Нұр Отан» партиясы облыстық фи-
лиалы төрағасының бірінші орынбасары Ибадулла Құттықожаев 
қатысып, көрме жұмысымен танысты. Сондай-ақ, жеңімпаз 
кәсіпкерлерді марапаттады. Байқау үш аталым бойынша өтті. 
Оған қатысуға биыл 34 кәсіпкер ниет білдірсе, 9 кәсіпкердің өнімі 
жеңімпаз деп танылды. Сонымен, «Өндірістік мақсаттағы үздік 
тауарлар» аталымын өнеркәсіптік труба өндіретін «Қазақстанның 
Мұнай Химиялық «Кемикал» компаниясы» ЖШС, 2015 жылдан 
бастап бетон өнімдері мен тротуарға арналған брусчатканың түр-
түрін өндіретін, бүгінде лего кірпіштерін шығаруды қолға алған 
«Асем тас» ЖШС, арнаулы жұмыс киімінің 50-ден астам түрін 
ұсынып отырған  «Жанзере» ЖШС иеленді.

«Кәсіпкерлік жылы» деп жарияланған 
биылғы жылдың 6 айының өзінде саланы 
дамытудың кешенді Жол картасы әзірленіп, 
қаржыландырудың барлық көздерінен 32 
млрд теңге қаржы тартылды. Соның ішінде 
жұмыссыз азаматтар мен өзін-өзі жұмыспен 
қамтушыларға шағын несие беру үшін 2 млрд  94 
млн теңге қаржы қаралды. Бүгінгі күннің өзіне 
«Қызылорда» инвестициялық орталығы арқылы 
280 жоба, «Ауыл шаруашылығын қаржылай 
қолдау қоры» АҚ Қызылорда облыстық филиа-
лы арқылы 138 жоба қаржыландырылды. Негізгі 
басымдық ауылдағы ағайынға беріліп отыр.  

Мұнан өзге, жыл басында инновациялық жо-
балар үшін жарияланған қайтарымсыз грантқа 
200 млн теңге бөлініп, байқау қорытындысымен 
224 жоба жеңімпаз атанды, қаржыландырылды. 
Айта кету керек, биыл инновациялық жобаларға 
арналған гранттарға бөлінген қаржы өткен жыл-
мен салыстырғанда, екі есе өсті. 

Осы және өзге де көрсетілген мемлекеттік 
қолдаудың нәтижесінде биылғы жылдың өзінде 
жұмыс жасап тұрған кәсіпкерлік субъектілері 11 
процентке артты. Қазір облыстағы шағын және 
орта кәсіпкерлік саласында 84 250 адам жұмыс 
жасауда. Жыл соңына дейін бұл көрсеткіш өсетіні 
сөзсіз.

Міне, бұл бірлесе 6 айда қол жеткізген 
жұмыстарымыздың бір бөлігі ғана. Енді осы 
қарқынды 3 жылға арттырыңызшы: жаңа 
жұмыс орындары, жаңа кәсіпкерлік нысандары 
мен қызмет түрлері. Бұл шешімнен біз ұтпасақ, 
ұтылмаймыз. Әріптестерім бұл жаңалықты қуана 
қабылдап, қазірдің өзінде жоспарларын жасауда. 

Сондай-ақ, тамыз айына дейін қаладағы 
Әйтеке би көшесі, 28 мекен-жайында жұмыс 
жасаған «Кәсіпкерлер үйі» Желтоқсан көше-
сіндегі «Бастау» бизнес орталығына көшіп, жаңа 
мүмкіндікке қол жеткізді. Ендігі жерде бірлесе 
жұмыс жасау – ортақ міндетіміз. 

Ғалымбек ЖАҚСЫЛЫҚОВ, 
облыстық кәсіпкерлер 

палатасының директоры.   

БҰЛ – ЕРЕКШЕ
ЖАҢАЛЫҚ 

PIKIR
Өздеріңіз де білесіздер, күні кеше облыс әкімі 

Қырымбек Елеуұлы  «Кәсіпкерлер үйінің» жаңа 
ғимаратында бизнес-қауымдастық өкілдері 
мен мүдделі сала басшыларының басын қосып, 
«Жаппай кәсіпкерлікті дамыту жылының» 3 
жылға ұзартылғандығын жеткізді. Бұл – біз 
үшін керемет жаңалық. 

Облыс әкімі Қырымбек Көшербаев атап 
өткендей, кәсіпкерлікті дамыту тек жаңа жұмыс 
орындарының құрылуына жол ашпайды, салық 
базасының ұлғайып, аймақтағы қоғамдық-
саяси ахуал тұрақтылығының жақсаруына 
септігін тигізеді. Сондай-ақ, өңірдегі экономи-
ка құрылымының басым бөлігі тау-кен өндіру, 
мұнай және уран компанияларына тиесілі екені 
белгілі. Соңғы жылдары мұнай компаниялары 
өздерінің инвестициялық бюджеттерін біршама 
қысқарта бастады. Демек, біздің облыста ендігі 
экономикалық өсудің қозғаушы күштерінің бірі – 
шағын және орта бизнесті дамыту болмақ. 

Бұл маңызды бастама, әсіресе, ауылдағы 
ағайын үшін тиімді. Елді мекендерде ірі өндіріс 
ошақтары орналаспайтыны анық, сондықтан 
жергілікті жердегі жұмыссыздық мәселесінің 
бірден-бір шешімі микробизнесті жандандыру. 
Бұрын «бір терезе» қағидасымен жұмыс істейтін 
кәсіпкерлерге қызмет көрсету орталығының ма-
мандарынан кеңес алып, құжаттар рәсімдейтінбіз. 
Енді орталық «Кәсіпкерлер үйі» деп аталып, 
болашақ кәсіпкерлерге қолдауды жан-жақты 
қарастырыпты. Бұл нысанда облыстық кәсіпкерлік 
және туризм басқармасы, өңірлік кәсіпкерлер па-
латасы, кәсіпкерлерге қызмет көрсету орталығы, 
мемлекеттік-жекешелік әріптестік орталығы, 
өңірлік инвестициялық орталығы орналасыпты. 
Демек, қалалықтарға ғана емес, алыс ауылдан жет-
кен кәсіпкерлердің де бір ғимарат ішінде жүріп-ақ 
бірнеше қызмет алуына мүмкіндік туды.   

Бизнесті дамыту мақсатында облыста бұл 
салаға 32 млрд теңге қаржы бөлініп, кәсіпкерлікті 
дамыту аясы кеңейе түскен. Мемлекеттік 
қолдаудың арқасында өзінде қаржы қоры жоқ, 
бірақ жоспары нақты, талабы күшті азаматтарға 
қайтарымсыз гранттар берілуі олардың бизнес 
әлемге батыл еніп, бақ сынауына жағдай жасады. 
Айталық, «Нәтижелі жұмыспен қамту және жап-
пай кәсіпкерлікті дамыту» бағдарламасы аясында 
100 айлық есептік көрсеткішке дейін қайтарымсыз 
гранттар беру қаралған. Бұл жас кәсіпкерлердің 
шағын кәсіп бастауына тиімді көмек. 

Белгілісі, көпшілік «шағын несие алып, шағын 
бизнес бастап, бірақ шағын емес жетістікке» жетсе, 
өңірдің де, елдің де мерейі өседі. Бүгінгі нарықтық 
заманда елдің қолы өз аузына жетіп, кәсіптері ата-
дан – балаға жалғасып, адал еңбегінен береке тап-
са, бұл – нағыз жетістік. 

Мұхтар ШАХАНОВ,
 жас кәсіпкер.

ШАҒЫН НЕСИЕ 
ШАРУАҒА ТИІМДІ

Халыққа шағын несие беру – жұмыссыздар 
мен өзін-өзі жұмыспен қамтығандарға ұсы-
нылатын ең тиімді жол. Соңғы жылдары об-
лыста бизнестің осы түріне қолдау жаңаша 
қарқын алып, бизнес атмосфераның ахуалы 
жаңа деңгейге көтеріле бастағанын байқадық. 
Енді кәсіпкер мен кәсіпкер болуға ниеттілерге 
мүмкіндіктер аясы тіпті кеңейе түседі, себебі 
облыстық «Сыр бойы» басылымынан осы са-
ланы қолдау мерзімі ұзарып, 2018-2020 жыл-
дары жаппай кәсіпкерлікті дамытудың үш 
жылдығы деп жарияланғанын білдік. 

  Ал,  «Халыққа арналған үздік тауарлар» ата-
лымы бойынша айына 11 мың дана ерлер жейдесін 
тігіп,  еліміздің ғана емес Ресейдің нарығына 
шыққан «DALATEX» ЖШС,  Шиелі ауданы, Бес-
там ауылдық округіндегі музыкалық құралдар 
әзірлейтін жеке кәсіпкер «Нариман» және тек-
стиль өнімдерін өндіретін «Сұлтан Сүйрік» ЖШС 
жеңімпаз деп танылды.

Жылына қуаттылығы 500 мың тоннадан астам 
тұз өндіретін  «Аралтұз» АҚ, ТМД,  Батыс Еуропа 
елдерін балық өнімдерімен қамтып отырған «СПК 
ҚЫЗЫЛОРДА БАЛЫҚ» ЖШС және 6 айда 25 тон-
на сафлор майын өндіретін «AB INVEST GROUP» 
ЖШС «Үздік азық-түлік тауарлары» аталымының 
жеңімпаздары болды.

Шара аясында облыстың өзге де тауар 
өндірушілері халыққа өз өнімдерін ұсынды. 
Азық-түлік, тігін бұйымдары, кәдесыйлар мен 
қолөнер бұйымдары, ұлттық нақыштағы киімдер 
мен астаулар секілді дүниелерді осы көрмеден 
тамашалап, ұнағанын төмен бағаға алуға болады. 
Айта кететін жайт, көрмеде  «Бастау» жобасына 
қатысып, білімін жетілдіріп, кәсібін ашқан жандар 
да бар. Олар да  алған білімінен нәтиже көрсетіп, 
өнімдерін халыққа ұсынуда. 

–  2016 жылы қатысушылар саны – 17, 2017 жылы 
22 болған. Көрсеткіш көрсеткендей, жыл өткен сай-
ын аймақ кәсіпкерлері көрме-байқауға белсенді 
қатысуда. Өңірде «Жаппай кәсіпкерлікті қолдау» 
бастамасы 3 жылға созылатыны белгілі болды. 
Бұл кәсіпкерлерге жасалған қолдау мен үлкен 
мүмкіндік. Осыған орай, облыста кәсіпкерлер 
қатары жыл сайын артатынына сенемін, – деді 
кәсіпкерлер палатасының директоры Ғалымбек 
Жақсылықов.

Шара соңында облыстық көрме-байқауға 
өнімдерін әкеліп, белсенді қатысқан кәсіпкерлер 
марапатталды.

Айта кету керек, облыстық көрме-байқау 
жеңімпаздары осы жылдың қазан айында Аста-
на қаласында өтетін республикалық көрме-
байқауға қатысады. Биыл республикалық байқау 
жеңімпаздарын анықтау құралдарының бірі 
ретінде онлайн-дауыс беру жүйесі де енгізілген.

Мейрамгүл ДАУЫЛБАЙҚЫЗЫ,
«Сыр бойы».

ҮЗДІК ТАУАР ӨНДІРУШІЛЕР 
АНЫҚТАЛДЫ

TAÝ-KEN ÓNDІRІSІ

Саладағы мақсатты жұмыс-
тар дың нәтижесінде облыста 
осы бағытта бірқатар ірі жоба-
лар жүзеге асырылуда. Кезінде 
тоқтап қалған «Шалқия қорғасын-
мырыш» комбинатының жұмысын 
жандандыруға қол жетті. Бүгінгі 
таңда кен орнында тау-кен байыту 
комбинаты мен газ-турбиналық 
электр станцияның құрылысы 
жү руде. Келер жылдан бастап 
тау-кен байыту комбинаты 2 млн 
тонна, ал 2020 жылға қарай 4 
млн тонна кен өңдейтін болады. 
Комбинаттың іске қосылуы 1500 
жаңа жұмыс орнының ашылуы-
на мүмкіндік береді. Сондай-ақ, 
гидрометаллургиялық зауыт құры-
лысы жобасын дайындау ісі қолға 
алынды. 

Түсті металлургияның өрісті 
кеніші «Баласауысқандық» ва-
надий кен орнында жыл соңына 
дейін айына 10-нан 50 тоннаға 
дейін ванадий бес тотығын өндіру 
көлемін ұлғайту жоспарланып 
отыр. Салыстырсақ, бүкіл 2017 
жылы 51 тонна ванадий бес тотығы 
шығарылған екен. Осындай болса 
да, былтыр кәсіпорын аммоний 
метаванатының экспорт көлемін 
3 есе ұлғайтса, биылғы 6 айда тағы 
3,1 есеге арттырды. Экспорттық 
өнімдер Жапония мен Тайванда 
үлкен сұранысқа ие. 

Аймақ ванадий қоры жөнінен 
әлемдегі алғашқы бестікке кіреді. 
Британдық инвесторлармен бір-
лесіп, «Баласауысқандық» кен ор-
нын да қара тақта тасты автоклавта 
өңдейтін жобада қолға алынған. 
Бұдан бөлек, Қызылордада фер-
роқорытпа зауытын салу жоба-
сын іске асыру бағытында жұмыс 
жасалуда. Қазыналы Қаратау 
қойнауындағы екі ірі өндіріс орны 
аймақ экономикасының өркен-
деуіне негіз қалауда.

Түрік инвесторларымен бірле-
сіп, керамикалық плиталар мен ке-
рамогранит өңдеу жобасы бойын-
ша жұмыстар нәтижелі жалғасуда. 
Биылғы маусым айында Арал 

қаласында кальцийлендірілген 
сода шығаратын республикадағы 
ең ірі зауыттың қазығы қағылды. 
Еліміздегі бірегей өнім шығаратын 
бұл кәсіпорын 2020 жылы іске 
қосылады. 

Мамандар жыл соңында шыны 
зауытының іске қосылатынын 
күтуде. Қытайдың шыны өндіретін 
зауыт салудан мол тәжірибесі бар 
трансмемлекеттік «Чайна Триумф» 
компаниясы осы шыны зауытының 
құрылтайшылар құрамына кір-
ді. Енді бұл компания жоғары 
технологиялық зауыт құрылысына 
инвестор ретінде қатысып, смарт-
фондар мен планшеттердің күн 
сәулесінен қорғайтын панельдеріне 
арналған аса жұқа және өте мөлдір 
шыны жасап шығаруды көздеп 
отыр. 150 млн АҚШ долларын 
құрайтын бұл жобаны облыстың 
индустриялық аймағында жүзеге 
асыру жоспарланған. Арал ауда-
нын дағы жоғары сапалы кварц 
құмы негізгі шикізат көзі болып та-
былады. 

Сонымен бірге құрылыс сала -
сын да ғана емес, мұнай-газ және 
уран өндіруде кеңінен қолда-
нылатын тампонажды цемент 
шығаратын зауытты іске қосу 
көзделген. Қазір Шиелі ауданын-
да аталған зауыттың құрылысы 
жүруде. Бұл кәсіпорын – 260 жұмыс 
орнын ашуға мүмкіндік беретін 
жоғары технологиялық өндіріс 
орны. Бүгінгі таңда инвесторлар 
жергілікті тұрғындардан маман 
дайындауға байланысты шаралар-
ды қолға алды. 

Аймақтың  Жол картасында 
белгілегендей, тау-кен өндірісін 
дамыту бағытында кешенді ша-
ралар қолға алынып, нақты жоба-
лар жүзеге асырылуда. Қазыналы 
өлкеде аймақ экономикасын өрге 
сүйрейтін осындай салалар оның 
дамуына тың серпін береді. 

Ж.ӘБІШОВ.

ҚАРАТАУДЫҢ ҚАЗЫНАСЫ
Сыр бойы – тамыры терең тарих пен дәстүрге ғана емес, пайдалы 

қазбаларға да бай өлке. Қарт Қаратаудан айдынды Аралға дейінгі жер 
қойнауынан Менделеев таблицасының элементтері түгелге дерлік та-
былатынын геологтар әлдеқашан айтып жүр. Бүгінде мұнайлы өлкеде 
уранмен қатар, қара және түсті металлургия саласы қарқынды дамып 
келеді. Бұл орайда ҚР Президенті жанындағы тау-кен металлургия са-
ласы, геология және қатты пайдалы қазбаларды пайдалану жөніндегі 
кеңесте «Қызылорда облысының Тау-кен металлургия кешенін дамыту 
бойынша Жол картасының» қабылдануы тың серпін берді. 

Облыста тіректі елді мекендерді 
дамыту жұмысы 2013 жылы бастал-
ды. Оған сәйкес келетін 16 елді мекен 
іріктеліп алынды. 

Соңғы 3 жылда бюджет көздерінен тіректі 
ауылдардағы әлеуметтік нысандар құрылысына, 
күрделі жөндеу, инфрақұрылыммен жабдықтау, 
абаттандыру шараларына 9137 млн теңге қаржы 
бағытталды. Елді мекендердің барлығы орталық
тандырылған ауызсу жүйесіне қосыл ған. Ұзын
дығы 310,4 шақырым болатын ауылішілік жолдар
дың 64%не асфальт төселген. Электр желілерінің 
жалпы ұзындығы 515,5 шақырым болса, оның ор
таша тозу жағдайы – 63%. 

Барлық тірек елді мекенде мемлекеттік 22 мек
теп, оның ішінде мектепке дейінгі бала тәрбиесі 
жөніндегі ұйымдар қызмет жасайды. Балабақша 
саны – 29, оның 16сы  мемлекеттік, 13і – жеке 
меншікте. Жаңадан 3 мектеп (Еңбекші, Түгіскен, 
Төменарық), 3 балабақша (Мәдениет, Еңбекші, 
Түгіскен) салынды. 8 мектеп (Сексеуілде – 3еу, 
Шижаға, Мәдениет, Төменарық, Жанқожа батыр, 
Түгіскен), 7 балабақша (Өркендеу, Төретам, Аққұм, 
Түгіскенде – 2еу, Төменарық, Бірлік) ғимараттары 
күрделі жөндеуден өткізілді. 

Қазіргі күні аталған ауылдарда тұрғындарға 
25 денсаулық сақтау ұйымы қызмет көрсетеді. 8 
дәрі герлік амбулатория құрылысы, оның ішінде 
4 ауылда Шижаға, Өркендеу, Ақжарма, Бірлік 
мемлекеттікжеке шелік әріптестік негізінде са

лынып жатыр. Сексеуіл, Қамыстыбас, ІІІ Интер
национал, Еңбекші елді мекендерінде бюджет 
есебінен салынды. 2 ауылда емхана мен дәрігерлік 
амбулаторияға күрделі жөндеу жүргізілді.

Мәдениет саласында 16 ауылдық клуб жұмыс 
жасайды. 4 ауылда (Сексеуіл, Қамыстыбас, 
Мәдениет, Еңбекші) мәдениет үйлері салынды. 
5 ауылда (Жанқожа батыр, Өркендеу, ІІІ интер
национал, Ақжарма, Бесарық) клубтар түгелдей 
жөнделді. Сонымен қатар, 17 кітапхана (Сексеуіл 
кентінде – 2еу, қалған ауылдарда – 1еуден) 
тұрғындарға қызмет көрсетуде. Олардың барлығы 
мәдениет үйлерінде орналасқан. Шижаға, Түгіскен 
ауылдарында мәдениет үйін салу қажеттілігі ту
ындап отыр. 

Кәсіпкерлікті дамыту бағытында ауылдық 
елді мекендердің өндірістік әлеуетін дамытуға, 
экономиканы көтеруге, қосымша жұмыс орында
рын құруға ықпал ететін бизнес құрылымдардың 
белсенділігін арттыру маңызды. Бұл салада соңғы 
5 жылда жалпы сомасы 716,5 млн теңгеге 89 жоба 
жүзеге асырылды. «Бизнестің жол картасы  2020» 
бағдарламасы шеңберінде 2017 жылы 9 гранттық 
жоба қаржыландырылса, 16 жұмыс орны ашыл
ды. Биыл 17 жобаға қаржы бөлініп, 34 жұмыс 
орны құрылды. 20152018 жылдары «Өңірлік 
инвестициялық орталығы» ЖШС арқылы 6%пен 
5 жылға жалпы сомасы 242,3 млн теңгеге 49 жоба 
қаржыландырылып, 63 жұмыс орны ашылды. 8 
тіректі елді мекенде 351 адамнан тұратын 12 ауыл 
шаруашылығы кооперативі құрылды. Мал және 
құс шаруашылығы бағытындағы 6 кооператив 
несиелендірілді. 

Осы жылдың 1 қаңтарынан бастап облыста 
халық саны 2 мың адамнан асатын ауыл әкімдері
нің бюджеті 65 ауылдық округте енгізілді. Дербес 
бюджетті енгізу ауылдық округтердің қаржылық 
мүмкіндіктерін кеңейтуге және салықты тікелей 
өз бюджетіне алуы арқылы жергілікті маңызы 
бар мәселелерді шешуде жергілікті өзінөзі бас қа
рудың рөлін күшейтуге мүмкіндік береді. Тіректі 
елді мекендер ішінен Қазалы ауданының Жан
қожа батыр және Өркендеу ауылдарындағы халық 
саны 2 мыңнан төмен болғандықтан дербес бюд
жет енгізілмей, олар аудан бюджетінің құрамында 
қалып отыр. 1 шілдеге дейін жергілікті өзінөзі 
басқарудың 4деңгейіне жататын ауылдық округ
тердің бюджет жоспарының 54,5%і орындалды. 

Тіректі елді мекендерді әрі қарай дамы
ту бағытында тиісті мемлекеттік органдармен 
бірлесіп, оларды кешенді дамы тудың 20192021 
жылдарға арналған жол картасы әзірленіп, жұмыс 
жүргізіледі.

Б.ҚАСЫМБЕКҰЛЫ,
облыстық экономика және бюджеттік 

жоспарлау басқармасының бөлім басшысы.

Қазақстан Ұлттық Олимпиада 
комитеті спорт дирекциясының 
директоры Елсияр Қанағатов 
өңірімізде болды.

Өткен аптада олимпиадалық коми
тет өкілдері жұмыс сапарын Жаңақорған, 
Шиелі аудандарында жалғастырып, спорт 
ұйымдарының жұмысымен танысты. 

Облыстық дене шынықтыру және спорт 
басқармасының басшысы Олжас Акимов 
өңірде дене шынықтыру және спортпен 
шұғылданушылар жалпы тұрғындар үлесінің 
27 процентін құрап отырғанын айтты. 

– Жоғары білікті спортшылар мен жаттық
тырушыларды қолдау мақсатында 26 спорт
шы мен 2 жаттықтырушыға облыстық бюд
жеттен ай сайынғы стипендия тағайындалған. 
Облыста саланың материалдықтехникалық 
базасын жақсартуға байланысты жұмыстар 
тұрақты қолға алынған. Былтыр облыстық бюд
жеттен бөлінген қаржыға Қазалы ауданының 
Жанқожа батыр, Жалағаш ауданының Мә
дениет, Сырдария ауданының Ақжарма, Ши
елі ауданының Еңбекші, Жаңақорған ауда
нының Түгіскен ауылдарында және Арал 
ауданының Сексеуіл, Қармақшы ауданының 
Төретам кенттеріндегі спорт кешендері биыл 
пайдалануға берілді. Қызылорда қаласындағы 
Ғ.Мұратбаев атындағы орталық стадионның 
қосалқы алаңы қайта жаңғыртылды. 2017 
жылы Қызылорда қаласында 24 «STREET 
WORKOUT» алаңдары салынды, – деді Олжас 
Азатұлы.

Елсияр Қанағатов атап өткендей, 
еліміздегі спортшыларымыздың 80 проценті 
ауылдан шыққан. Сол үшін ҰОК еліміздегі 
олимпиадалық спорт түрлерін одан әрі дамы
ту үшін алға үлкен жоспар құрып отырғанын 
айтты. Сондайақ, мемлекеттікжекешелік 
әріп тестік аясындағы жобалардың қарқынды 
жүргізіліп жатқанына ризашылығын жеткіз
ді. Өткен жылы Қызылорда қаласында «Тар
лан» дене шынықтырусауықтыру кешені 
жә не «Мерей» шағын ауданында спорт ке
шені, ал биыл Шиелі ауданының Алғабас, 
Ақмая ауылдарында спорт кешендері пай
дала нуға берілгені қуантады. Жыл аяғына 
дейін Жалағаш кентінде және Таң ауылдық 
округінде, Жаңақорған кентінде және Сүт
тіқұдық ауылдық округіндегі дене шынық
тырусауықтыру кешені, Шиелі ауданы 
Бестам, Төңкеріс және Керделі ауылдық 

округ терінде спорт кешендерін жалға алу 
жобалары жүзеге асырылады. Былтыр мемле
кеттікжекешелік әріптестік аясында 4 жоба 
іске асса, биыл 7 жобаны жүзеге асыру жоспар
ланып отыр.

Делегация мүшелері Жаңақорған ауда
нындағы №7 олимпиадалық резервтің 
маман дан дырылған балаларжасөспірімдер 
мектебінде болды. Онда 14 спорт түрі бой
ынша 1215 бала баскетбол, волейбол, бокс 
секілді спорт түрлерімен айналысады. 70 адам 
жұмыспен қамтылған, оның 34 қызметкері – 
жаттықтырушылар. Тірек елді мекендердің 
қатарындағы Түгіскен ауылдық округінде 
жаңа және ескі дене шынықтырусауықтыру 
кешендері бар. Бұл жерде делегация мүшелері 
облыстық, республикалық және халықаралық 
жарыстардың жеңімпаз спортшыларымен 
кездесті. Комитет өкілдері жергілікті спорт

шылармен еркін сұхбат құрды. 
Спорт дирекциясының директоры 

Е.Қана ғатов Ұлттық олимпиадалық ко
митет қызметінің жаңа бағыттары мен 
олим пиадалық спорт түрлерін дамытуға 
байланысты қабылданған шаралармен та
ныстырып, қатысушыларды толғандырып 
жүрген түйткілді мәселелерге байланысты 
берілген сұрақтарға толыққанды жауап берді.

– Қазақстанның ҰОК еліміздегі олимпиа
далық спорт түрлерін одан әрі дамыту үшін 
алға үлкен жоспар құрып отыр. Осы орайда 
аймақтардың қолдауы мен қызығушылығына 
көп нәрсе тәуелді. Қазақстан Ұлттық Олимпиа
да комитетінің төрағасы Тимур Құлыбаевтың 
тапсырмасымен біз үш ай көлемінде еліміздің 
бар аймағын аралап, облыс басшылары
мен кездесіп, аймақтағы олимпиадалық 
спорт түрлерін дамытуға не кедергі екенін 

анықтайтын боламыз. Ең шалғай аудандар да 
ұмыт қалмайды. Біз спорттың шын мәнінде 
дамып, бұқаралық сипат алып, қолжетімді 
болғанын қалаймыз, – деді Елсияр Қанағатов.

Түс ауа Шиелі ауданына жеткен делега
ция №9 аудандық олимпиадалық резервтің 
мамандандырылған балаларжасөспірімдер 
мектебінде өтіп жатқан қазақ күресінен 
20032004 жылы туылған жасөспірімдер ара
сындағы Бала би атындағы республикалық 
тур нирге қатысты. 

Ұйым өкілдері Қызылорда облысындағы 
жұмыс сапарын сала мамандарының қаты
суымен өткен мәжілісте қорытындылады.

Шынар БЕКБАН,
«Сыр бойы».

Жаңақорған, Шиелі аудандары.

Мал шаруашылығы –
агросектордың маңызды бір 
саласы. Біздің облыста бұл сала 
жақсы дамып келеді. Мал ба-
сын көбейтемін деген шаруа 
қожалықтарына, фермерлер-
ге мемлекет тарапынан тиісті 
қолдаулар көрсетілуде. Тек еңбек 
ете білу керек. Алайда, мал өсіру 
оңай емес, таңертең өргізіп, кеш-
ке иіріп, қораға айдап келе сала-
тын жұмыспен шектелмейді. 
Қиындықтары жетерлік. Сол 
көп қиындықтардың  бірі –мал 
азығын дайындау, қысқы жем-
шөп қорын мезгілінде қамтамасыз 
ету. Бұл тақырыпқа қозғау болған 
жайт, ол биылғы бірқатар өңірдегі 
қуаңшылықтың салдары еді. 
Жайылымның жұтаң дығы, 
шабындықтың нашарлығы 
шаруаға үлкен мәселе тудыруы ық-
тимал. Бұған мамандар не дейді? 

Су ресурстарын пайдалануды реттеу және 
қорғау жөніндегі «АралСырдария» бассейн
дік инспекциясы басшысының орынбасары 
Жұмахан Нұрсейітовтің айтуынша, биылғы 
жылы су аз болатыны ерте бастан белгілі 
болған. Шілде айының соңғы күндеріндегі 
деректе, «Шардара» су қоймасына жоғарыдан 
секундына 86 текше метр су түсіп, қоймадағы 
судың көлемі 2,1 млрд текше метрді құрады. 
Ал бұл көрсеткіш өткен жылдың осы 
кезеңімен салыстырғанда 956 млн текше 
метрге кем. Төменгі бағытқа секундына 700 
текше метр су тасталуда. Ал өткен жылы бұл 
уақытта секундына 1130 текше метрге дейін 
су түсіп тұрған екен. Қазіргі күні Қызылорда 
облысына жоғарыдан барлығы секундына 
680 текше метр су түсіп, оның 409,9 текше 
метрі шаруашылықтардың егістік каналда
рына жіберілуде. Осы орайда инспекция өкілі 
экологиялық мақсаттарға, яғни шабындық, 
жайылымдық жерлерге, сондайақ балық 
өсіретін көлдерге  бөлінетін су мөлшері қа
жетті көлемнен төмендемегенін, сол себеп
тен мал жайылымы мен шабындық жер
лер жөнінен қауіптенуге негіз жоқ екенін 
жеткізді.

Ал облыстық ауыл шаруашылығы басқар
масының бөлім басшысы Нұрлан Аманбай 

тіршілік нәрінің аз болуының зардаптары ең 
бірінші кезекте диқан қауы мы на тиетінін айт
ты. Сондықтан жағдайды алдын ала болжаған 
шаруашылықтар тиісті шараларды ерте ба
стан қолға алған. Мәселен, аймақтың басты 
дақылы – күріш өткен жылдан 3615 гектарға 
кем егіліп, керісінше суды аз қажет ететін 
дақылдар көлемі артты.  Су тапшылығын бол
дырмау мақсатында бүкіл облыс бойынша  су 
жолдарын,  каналдарды тазалау, қосымша 
насос орнату, су айналымын кезекке қою, 
қашыртқыға суды аз босату секілді қажетті 
шаралар атқарылып келеді.

Жайылымдық және шабындық жер
лерді суландыруда күрделі мәселе жоқ. 
Өйткені, бұл мақсатта су ерте бас тан оның 
мол кезеңінде беріледі. Сол себептен қажетті 
мөлшерінде ылғалдандаруға қол жеткізілді. 
Өткен жылдың күз айларында 73 мың гек
тар шабындық алқапқа су жіберілсе, биылғы 
көктемде тағы да қажетті су берілген. Ал 
қазіргі күні шабындық жерлерге су беруге 
болмайды.  

Бөлім басшысының атап өткеніндей, 
ауыл шаруа шылық құрылымдары бойынша 
өткен жылғы жоңышқаның бірінші орылы
мы аяқталып, 65,8 мың тонна жоңышқа шөбі 
жиналған. Қазіргі таңда екінші орылымы ба
сталып, орылған 15,4 мың гектардан барлығы 
32,9 мың тонна өнім жиналып отыр. Сонымен 
қатар, бүгінгі күнге 17,6 мың тонна табиғи шөп 
дайындалған.

Жалпы, мал жайылымдық және  ша
бындық жер жөнінен көршілес облыстарға 
қарағанда бір артықшылығымыз бар дейді 
мамандар. Біздің өңірдегідей оларда мұндай 
жерлерге су жаймайды. Биылғыдай құрғақ
шылықта оңтүстіктегі көршілеріміз мал жая
тын жер таппай немесе қажетті пішен дайын
дай алмай қиындыққа түседі. Қажетті шөпті 
біздің облыстан сатып алып жатқандары бар. 
Ал өзбекстандық фермерлер «ЖанАрай» 
ЖШС шығарып жатқан құрама жемге тапсы
рыс беруде.

Облыста мал басы артып келеді. Өткен 
жылдың тиісті кезеңімен салыстырғанда 
мүйізді ірі қара – 3,7%, жылқы – 6,8%, түйе – 
5,6%, құс 36% өскен. Бұл ретте мал азығындық 
дақылдар алқабы да өткен жылдан біршама 
артып отырған. Мәселен, сүрлем жүгері 136 
гектарға, жаңа жоңышқа 196 гектарға артық 
егілсе, ескі жоңышқа 893 гектарға артық 
сақталған. 

Міне, осындай дайындықтардың арқа
сында аймақта мал басын қажетті жемшөппен 
қамта масыз етуде артық қиыншылықтар 
туындап отырған жоқ деуге болар еді. Десе 

де, нарықтағы жағдай, шөптің құны қысқа 
дайындықты пысықтай түсуге жетелейді. 
Баға былтырғыдан өскен. Мәселен, жоңышқа 
көп егілетін оңтүстіктегі Түгіскен ауылында 
бір престі егістік басынан 320 теңгеге аласыз. 
Айтпақшы, оның әрқайсысын тиеп бергенге 
тағы 25 теңге қосылатын көрінеді. Ал жақын 
ауылдарға жеткізіп беру 420 теңгеден айна
лады екен. Өткен жылы мұнда жоңышқа 180 
теңгеден болған еді.  Осы ауылдағы «Заман 
ата» шаруа қожалығының төрағасы Зұлпықар 
Сыздықов 500 бас ірі қара малына қажетті 15 
мың пресс жоңышқаға ауылдастарына ерте 
көктемнен тапсырыс беріп қойған. 

– Біріншіекінші орылымын тұтастай 
сатып алатын болып келісіп, алдын ала 
ақшасын төлеп қойғанның өзінде қазіргі 
күні оның бағасы 250 теңгеден келуде. Мұнан 
бөлек сабанды да дайындау керек, – дейді ша
руа қожалығының төрағасы. Ал Қызылорда 
қаласында былтыр 300350 теңгеден сатылған 
жоңышқа қазір 500 теңгеге жеткенін, өткен 
жылы бағасы 200 теңгеден аспаған табиғи 
шөп пресі 350 теңгеден сатылып жатқанын 
ескерсек, шынында да мал баққан ағайынның 
көңілі алаң екен.

Баға неліктен көтеріледі?  Сұраныс 
артқанда немесе аз өндірілсе, болмаса оны 
өндіруге шығын көп жұмсалса бағаның өсуіне 
тікелей әсер етеді. Жоңышқа мен табиғи 
шөпке, әсіресе, оңтүстіктегі көршілерден 
сұраныс көп. Бұған дизель  бағасының 
қым баттағанын қосыңыз. «Заман ата» ШҚ 
төрағасы жақын аралықта Қазақстанның 
оңтүстік облыстарының барлығын аралап 
шыққанын, сонда барлық жерде де мал 
өсірген ағайын қуаңшылықтың зардабын 
көріп отырғанын айтқан еді. Ал, Сырдария 
ауданындағы «Шамаддин» ШҚ төрағасы Жа
нарбек Нұрымбетов: Оңтүстік аудандарымыз
да өсірілген жоңышқаның көрші өңірлерге 
кетіп жатуы үлкен әсер етіп отыр. Егер 
бұрын Жаңақорғаннан «КамАЗ» автокөлігі 
тіркемесімен жоңышқа алып келсе,  облыс 
орталығында баға күрт төмендейтін, қазір 
өкінішке орай,  Жаңақорған жоңышқасы бері 
қарай жетпей жатыр, – дейді. 

Ойланарлық мәселе! Мұның бәрі ертеңгі 
күні мал өнімдерінің қымбаттауына әкеп 
соғуы мүмкін. 

 Ыдырыс ТӘЖІҰЛЫ,
«Сыр бойы».

МЕМЛЕКЕТТІК-ЖЕКЕШЕЛІК ӘРІПТЕСТІК 
Сыр спортында серпін алды

МАЛ АЗЫҒЫ –ЖАН АЗЫҒЫ
Шөп бағасы шарықтап тұр

Жуырда облыстық қазынашылық 
департаментінде «Аудандар мен ауылдардың 
дербес бюджеті»  тақырыбында  семинар өтті. 

Қазақстан Республикасы Қаржы министрлігінің 2017
2021 жылдарға арналған стратегиялық жоспарына сәйкес 
ауылдық округтің, кенттің аудандық маңызы бар қалалардың 
деңгейінде жергілікті өзінөзі басқарудың дербес бюджетін  
енгізу  қарастырылған болатын.

Семинарда  департамент басшысының орынбасары Қанат 
Әзімханұлы  осы мәселеге кеңірек тоқталды. 

Бұл ретте жергілікті өзінөзі басқару дербес бюджеттің 
кіріс бөлігі меншікті кірістерден (салық және салықтық емес 
түсімдер), аудандық бюджеттің субвенциялары және жоғары 
тұрған бюджеттердің нысаналы трансферттерінен тұрады. 
Мемлекеттік бюджеттің төртінші деңгейі биылдан бастап 2 
мыңнан астам халқы бар 65 әкімшілікаумақтыққа енгізілді.  
Ал, қалған 81 әкімшілікаумаққа 2020 жылдан бастап енгізу 
қарастырылған. Қызылорда қаласы бойынша 8 әкімшілік
аумақтық бірлікте ІV деңгейлі бюджет енгізілді. Бір ауылдық 

округ бойынша 2020 жылы енгізу көзделген.
Қазынашылық департаменті кент және ауылдық 

округ тердің есеп қызметкерлерін тарта отырып, түрлі 
оқусеминарларын өткізіп келеді. Бюджет түсімдерін 
бюджеттердің деңгейлері мен Қазақстан Республикасы 
Ұлттық қорының қолмақол ақшаны бақылау шоты арасында 
бөлу кестесіне  Қаржы министрінің бұйрығымен өзгертулер 
жасалған болатын.  Осыған сәйкес, жергілікті өзінөзі 
басқарудың бюджетіне есептелетін кодтар енгізілді.

Айталық, салықтық, салықтық емес түсiмдер, негізгі 
капиталды сатудан түсетін, трансферттердің түсімдері, 

бюджеттік кредиттерді өтеу, мемлекеттің қаржы активтерін 
сатудан түсетін және қарыздар түсімдері санаттары  бойын
ша  жергілікті  өзінөзі басқарудың бюджетіне барлығы  33 
бюджеттік сыныптама коды ашылды.

Қазіргі таңда қала  және аудан орталықтарының аумақтық 
қазынашылық органдарында «Қазынашылықклиент» 
ақпараттық жүйесі арқылы қашықтан қызмет алуға толық 
мүмкіндік  бар. 

Сара АДАЙБАЕВА,
«Сыр бойы».

«Сыр бойы», «Кызылординские вести», 
«Ақмешіт апталығы», «Ақмешіт жастары» 

және ауданның барлық басылымдарына 
хабарландыру орналастырғыңыз келсе: 

70-00-49, 70-00-52  телефон да ры арқылы 
байланысуға болады. 

E-maіl: smjarnama@mail.ru

Облыстық ауыл шаруашылығы 
басқармасының ақпараттық-
маркетингтік жүйесі арқылы азық-
түлік өнімдерінің бағаларына монито-
ринг жүргізіліп отыр. Нәтижесінде ең 
арзан өнімдерді қала мен  аудандардағы 
мына сауда үйлері мен базарларынан 
алуға болатындығын хабарлаймыз.

Қызылорда. «Дәмді» әлеуметтік 
дүкенінде бірінші сортты бидай ұны 
– 80, нан – 35, күріш – 160, макарон – 
110-140, сары май – 450, өсімдік майы 
– 310, шай (250 грамм) – 560, жұмыртқа 
– 15-17, сиыр еті – 1250, қант – 210, 
картоп – 55-90, пияз – 90, сәбіз – 180, 
тауық еті – 560-630 теңгеден.

«Мирас» сауда үйінің ауласын-
да орналасқан қоймада картоп – 75-
80, пияз – 55-60, сәбіз – 170-175, 
қырыққабат – 75-80 теңгеден сатылуда.

Арал. Арал қаласының «Алтай» 
базарының жанындағы жеке кәсіпкер С.Саяновтың 
«Қуантқан» дүкенінде картоп – 75-80, пияз – 75-
80, қырыққабат – 60, жұмыртқа – 14-18, күріш 
– 200, қарақұмық жармасы – 110, өсімдік майы – 
320 теңгеден, ал, кәсіпкер Г.Исмайлованың «Әли» 
дүкенінде картоп – 80, пияз – 80, жұмыртқа – 16-18, 
қант – 214, күріш – 170-220 теңгеден сатылуда.

Қазалы. «Нұр-Дәулет» көтерме сауда ор-
нында өсімдік майы – 320, картоп – 75, пияз 
– 70, қырыққабат – 70, сәбіз – 150, жұмыртқа – 
15 теңгеден сатылса, «Нұр-Дәулет» әлеуметтік 
дүкенінде 1 сұрыпты ұн – 80, қант – 200, күріш 
– 160, макарон – 125, тауық еті – 550, арпа – 90, 
өсімдік майы – 320,  сүт (2,5 пайыз майлылықта) – 
210, картоп – 70, қырыққабат – 70, жұмыртқа – 15, 
сарымай – 450 теңгеден саудаға шығарылуда.  

«Ай-Арыс» сауда үйінде өсімдік майы – 
320, қант – 210, қарақұмық жармасы – 160, шай 
(250 грамм) – 470-500,  картоп – 80, пияз – 80, 
қырыққабат – 75, жұмыртқа – 16, тауық еті – 580  
теңгеден сатылуда.  

Қармақшы. «Сұлтан» сауда орталығы, 
«Орда» көтерме сауда орталығы және «Жандос» 
дүкендерінде ұн 1 сорт – 85, нан – 55, өсімдік майы 

– 300-320, тауық еті – 600, жұмыртқа – 17, картоп 
– 80, пияз – 60-75, сәбіз – 110, қырыққабат – 65 
теңгеден сатылуда. «Таңсықбай», «Бибінұр» ба-
зарларында ұн 1 сорт – 87, нан – 55, өсімдік майы 
– 310-330, ет – 1400, тауық еті – 600, жұмыртқа – 
17-18, картоп – 80-90, пияз – 70, сәбіз –  110-120, 
қырыққабат – 70 теңгеден сатылуда.

Жалағаш. «Бәйтерек», «Жібек» базарла-
рында картоп – 80, басты пияз – 75,  сәбіз – 140, 
қырыққабат – 80, сиыр еті – 1400,  «Ақниет» 
дүкенінде І сұрыпты бидай ұны – 80, нан – 46, 

өсімдік майы – 325, тауық еті 
– 550, жұмыртқа – 16, картоп 
– 80, басты пияз – 75, сәбіз – 
140, қырыққабат – 80 теңге. 
«Әзиза» әлеуметтік дүкенінде 
ұн 1 сортты – 86, өсімдік майы 
– 325, картоп – 80, жуа – 75, 
сәбіз – 140, қырыққабат – 80 
теңгеден сатылуда.

Сырдария. «Өркен» және 
«Серік бол» дүкендерінде І 
сортты бидай ұны – 87-88, 
нан – 55, өсімдік майы – 330, 
кар топ – 75-80, басты пияз 

– 70-80, сәбіз – 120-125, қырыққабат – 55-65, жұ -
мырт қа – 15-16, тауық еті – 560-650, қант – 200-
220 теңгеден сатылуда. «Бақытжан», «Нұр» және 
«Нұрай» дү кен дерінде нан – 55, өсімдік майы –  
350, картоп – 90, пияз – 90, сәбіз – 130, қырық қабат 
– 70, жұмыртқа – 16-17,  тауық еті – 650, қант – 220-
230 теңгеден саты луда. «Коммуналдық» базарында 
ұн 1 сұрыпты – 87, нан – 55, өсімдік майы – 350, 
картоп – 90, пияз – 90, сәбіз – 130, қырыққабат – 70, 
жұмыртқа – 17, тау ық еті – 650, қант – 220 теңгеден 
сатылуда.

Шиелі. «Ә.Шорабаев» базарында І сортты 
бидай ұны – 80-94, өсімдік майы – 310-370, ет 
– 1350, тауық еті – 500-600, жұмыртқа  – 15-17, 
картоп – 60-100, басты пияз – 60-100, сәбіз – 130-
170, қырыққабат – 60-90, қант – 200-220, тұз – 40 
теңгеден  алуыңызға болады. 

Жаңақорған. «Нұр» базарында және «Мағжан», 
«Заңғар», «Сырдария», «Кәусар», «Нұрәділ» және 
«Нұрасыл» дүкендерінде ұн 1 сорт – 86-96, нан – 
50-70, өсімдік майы – 310-390, ет – 1400, тауық еті 
–  580-630, жұмыртқа – 13-17, картоп – 70-90, басты 
пияз – 75-90, сәбіз – 140-150, қырыққабат – 80-90 
теңгеден сатылуда.

АРЗАН БАҒА ҚАЙДА БАР?

Теке бабамыз шамамен 
1720-1725 жылдары өмірге 
келген тұлға. Бабамыз өмір 
сүрген кезеңдегі ортаның 
саяси-әлеуметтік жағдайын 
сипаттасақ, оның өмір кешкен 
кезеңі анау айтқандай жеңіл 
емес еді. Әбілқайыр ханның ау-
малы -төкпелі, одан кейін таққа 
отырған Ералы сұлтанның, Есім 
хандардың заманына сәйкес 
келеді.

Бабамыз дүниеге  келген жылдары 
Әбілқайыр хан негізінен Ресейге үміт арт-
ты. Оның себебі, бұл ел мейлінше күшті 
мемлекет болатын сол тұста. Осыған 
байланысты, жоңғар шапқыншылығы 
қазақ жерінде өрттей өршіп тұрған 1716 
жылы Әбілқайырдан бұрынғы Тәуке хан 
орыстардан қалмақтарға қарсы соғыста 
өздерін қолдауды өтініп, бірнеше рет 
елші жіберуге мәжбүр болады. Бірақ, бұл 
кезде Швециямен соғысып жатқан орыс 
елі қазақ-жоңғар соғысына араласпайды. 
1718 жылы таққа отырған Әбілқайыр ел 
тағдырын әріден ойлап, Ресей патшасының 
құрамына кіруге бел байлайды. Өйтпесе, 
онсыз да жан-жақтан төнген жаудың 
жемтігіне айналар еді. 

Жоңғар шапқыншылығы тұсында 
қазақтың белі нен бес қаруы, белдеуінен 
жауға мінетін ат кетпегендігі аян. Теке ба-
бамыз дүниеге келгенде жоңғар соғысы 
қазақ жерінде әбден өршіп тұрған. Әрине, 
бұл уақытта қара қазан, сары қарын бала, 
атамекен азаттығы жолында әр қазақтың 
кеудесін жауға деген өшпенділік оты 
кернегені мәлім. Ендеше, бұл соғыстың 
аласапыран тұсында бабамыздың қойын 
құрттап, айранын ұрттап жайбарақат 
отырмағаны белгілі. Баяғы ескі көз, 
құймақұлақ қарт тарды қазір емге таба 
алмайсың. Болса, олар осы әңгіменің анық-
қанығына біздің көзімізді әбден жеткізген 
болар еді. Біз арғы-бергі тарихы атадан 
балаға ауызша қаймағы бұзылмай жет-
кен халықпыз. Оңдай ел басына күн туған 
жаугершілік заманда ер-азаматтардың 
торлама сауытты толғана киіп, ақ найза-
мен ата жауға ақырып аттанғанын ешкім 
жоққа шығара алмас.

Егер Теке бабамыздың өзінен бұрынғы 
үшінші атасы ақ сауытты Айдарбек 
батырдың сексеннің үстіне шыққанша 
жаумен жағаласып ат үстінен түспегенін 
ескерсек, оның шөпшегі Текенің де тегін 
болмағанын естен шығармауымыз керек.

Ал, Текенің үшінші әйелінен туған 
Бұқардың, оның баласы Төлештің ел 
қорғаны батыр болғаны тарихи деректен 
аян. Бұл да тектіліктің белгісі болса керек.

Тағы бір айтарымыз, Сартай батырдан 
тоғыз жас, Матығұл Нұрбай биден бес-
алты жас кіші Теке бабамыз солармен бірге 
Сырдың төменгі ағысын жайлағанын тілге 
тиек етсек, олардың бірін-бірі білмеуі, та-
нымауы, араласпауы әсте мүмкін емес. 
Ендеше, кейбіреулер Сартай мен Нұрбай 
есімдері қазақ тарихынан әлдеқашан ойып 
орын алған тұлғалар, ал, Теке аты онда 
неге қездеспейді деп дерексіз уәж айтуы 
мүмкін. Ондайларға айтарым, тарих терең 
мұхит тәрізді. Астында көрініп жатқан 
маржандар қанша болса, адуынды ағыс су 
астындағы құмға көміп тастаған қазына 
соншалықты көп болатынын ескерген 
жөн шығар. Бәлкім, тәуелсіздігімізбен 
бірге талай-талай белгісіз батырларымыз 
бен билерімізді, көсемдеріміз бен шешен-
дерімізді халқымызбен қауышты рып 
жат қанда, Теке бабамызбен тарих тарма-

ғында көзайым болып қалармыз. Алла 
бізді, біздің жас өскін ұрпағымызды соған 
жеткізсін.

Теке бабамыздың үш әйелінен өрбіген 
он бір бала қазір он ауыл десек те, сол он 
ауылдың негізі Қызылорда облысының 
тұс-тұсында ұр пақ өсіріп, түтін 
түтетіп, шаңы рақтарын шай-
қалтпай отыр. Бұл – баяғыдан 
солай. «Береке басы – бірлікте» 
деп әсте бекер айтылмаған.

Ұшқан құстың қанаты, 
шапқан аттың тұяғы талатын 
ұлан-ғайыр қазақ даласының 
бір қолтығын мекен еткен 
бабамыздың қасиетті мекені 

– Қарашалаң, Кіші түбек, Тәуір, Қызылжар 
өңірі. Солтүстік Арал теңізінің балығы 
тайдай тулаған, бақасы қойдай шулаған, 
қамысты, қопалы, суы тұнық, табиғаты 
тұмса тамаша жер.

Осы жерде өзінің көреген көсем-
дігімен, тілге шешендігімен, ел шетіне 
тиген дұшпанды дүркірете  қуған батыр-
лығымен дараланған Теке бабамыз бола-
тын. Елдің атынан өзінің замандастары 
Ақпан Өтебай, Өтеғұл, оның батыр балала-
ры Тайлақ, Танық және басқа да батырла-
рымен сол тұста қазақ даласын қан-жоса 

қылған жоңғар шапқыншыларына қарсы 
соғысқанын айтудың қазір қисыны бар 
тәрізді. Өйткені, ел шетіне жау тигенде ер-
кек кіндік атаулының бес қаруын асынып, 
дұшпанға сүргін салатыны қанға сіңген 
қасиет.

Теке бабамыз өз заманында ауқатты 
адамдардың бірі болған. Ата жұртты 
он бір баласымен бірге жеке-дара би-
леп, сол жердегі жермен қоса далалық 
шөлейт өңірдің құдықтарын меншіктеп 
алған. Бірақ, қиын жағдайға ұшыраған 
ру мүшелеріне жылу, асар негізінде мал 
жинап беруге, басқадай көмек көрсетуге 
міндетті болған. Жесірін қаңғыртпаған, 
жетімін жылатпаған елдің қай кезде де 
мерейі үстем. Күйеуі өліп, жесір қалған 
әйелді, ата-анасы жоқ жетім баланы 
ру арасындағы ет жақындарына неке-

леп қосып, бала қылып бауырына ба-
сып асыраған. Бұл – жазылмаған заң, 
қазақ қазақ болғалы қалыптасқан дәстүр 
саналған.

Теке бабамыз өзінен бұрынғы ата-
бабаларының ізін басып, ұрпақ өсіруді, 
Отанын қорғауды, мұсылмандық жол-
дан айнымауды асыл мұрат еткен асқан 
ақыл-парасат иесі болса керек. Оны мына 
жағдайдан болжап білуге болатын сияқты. 
Қазақ даласында жаппай басқыншылық 
соғыс өршіп тұрған еді. Міне, осындай 
қысылтаяң заманда ата жұртты жұды-
рықтай жұмылдырып, ел бірлігін сақтау 
кез келген кісінің қолынан келе бермесі 
хақ. 

«Ат тұяған тай басар» демекші, олар 
да баба өмірін, баба өнегесін үлгі тұтып 
ұрпақ өсіретіні, ата жұртын қасық қаны 
қалғанша қорғайтыны, мәртебесін мақтан 
тұтатыны анық. Келер ұрпағымызды, 
азат ұрпағымызды жақсы замандар, ақ 
жарылқап дәуірлер алдарынан аман-есен 
тосуға жазғай.

Елбасы өзінің «Болашаққа бағдар: 
рухани жаңғыру» атты мақаласында 
«Адам баласы – шексіз зерденің ғана 
емес, ғажайып сезімнің иесі. Туған жер – 
әркімнің шыр етіп жерге түскен, бауырын-
да  еңбек теп, қаз басқан қасиетті мекені, 
талай  жанның өмірбақи тұратын өлкесі. 
Оны қайда жүрсе де жүрегінің түбінде 
әлдилеп өтпейтін жан баласы болмайды. 
Туған жерге, оның мәдениеті мен салт-
дәстүрлеріне айрықша іңкәрлікпен атса-
лысу – шынайы патриотизмнің маңызды 
көріністерінің бірі. Біздің бабаларымыз 
ғасырлар бойы ұшқан құстың қанаты та-
латын, жүгірген аңның тұяғы тозатын 
ұлан-ғайыр аумақты ғана қорғаған жоқ. 
Олар ұлттың болашағын, келер ұрпағын, 
бізді қорғады. Сан тараптан сұқтанған жат 
жұртқа Атамекеннің қарыс қадамын да 
бермей, ұрпағына мирас етті...» деп атап 
көрсеткендей, бабалар рухын асқақтату, 
олардың жанқиярлық ерлігін, ел үшін, 
ұлт үшін жасаған ерен еңбегін ұлықтау –
бүгінгі ұрпақ парызы.

Жақында осыдан 300 жылдай бұрын 
өмірге келіп, өзі қоныс еткен Қарашалаң 
елді мекенінде Теке баба рухын ұлықтау 
мақсатында ұрпақтары  ас беру рәсіміне 
жиналды. 

Тәуелсіздік жылдары теңіз түбегіндегі 
балықшылар ауылы адам танымастай 
өзгергенін айта кеткен жөн. Екі үйдің 
бірінде шетелдік жеңіл автокөлік. Тұрмыс-
тары қалалықтардың өзін қызықтырады. 
Осыдан бірнеше жыл бұрын пайдалануға 
берілген екіқабатты жаңа білім ұясында 
200-ге жуық жас ұрпақ сапалы білім, сана-
лы тәрбие алуда. 40 адам еңбек ететін балық 
зауыты болса ауылдағы жұмыссыздар 
қатарын азайтуға сеп болуда. Кәсіпкерлік 
көкжиегі нағыз осы ауылда кеңейе түскен 
тәрізді. 

– Осының бәрі – ел Тәуелсіздігінің 
жемісі. Қазір елді мекенде кәсіппен шұ-
ғылданбайтын адам жоқтың қасы. Қолы 
қи мыл дағанның аузы қимылдайтынын 
үлкен түгілі, жастар да түсінген. Тұрмы-
сымыз жақсы, көңіліміз көтеріңкі. Бұл – 
Елбасының сарабдал саясатының нәтижесі, 
– дейді ауыл ақсақалы, ардагер балықшы 
Нияз Оспанов. 

Баба рухын ұлықтау барысында ұр-
пақтары қойған зәулім гранит ескерт-
кіштің салтанатында еңбек ардагері, 
қы  зыл ордалық Қайып Сүлейменов, ме-
дицина саласының ардагері Асылбек 
Ізмағамбетов, Қазақстан Жазушылар ода-
ғының мү шесі Толыбай Абылаев және 
бірқатар азаматтар сөз сөйледі. Әлімжан 
Сатыбалдиев, Талғат Тілеулесов сынды 
алыстан келген ақындар аталған шара-
ны мазмұнды жырларымен өрнектеді. 
Ескерткіш басына жиналған көпшілік Теке 
баба рухын ұлықтауға арналған ауқымды 
шараны ұйымдастыруда белсенділік та-
нытқан Қайып Сүлейменов, Асылбек 
Ізмағамбетов, Жаңаберген Тәжма ғам-
бетов, Төребай Құрмантаев, Аманкелді 
Әб дібаев, Жақсыбек Жамалов, Жеткерген 
Жал ғас баевтарға ризашылық сезімдерін 
білдірді. 

Т. НҰРЖАН-БАЛТА. 

ТЕКЕ БАБА 
РУХЫН ҰЛЫҚТАДЫ

КІРПІШ САТЫЛАДЫ
Қызылорда қаласында украиналық құралмен жабдық-

талған М-125 маркалы қатпарлы кір піш сатылады. 
Өлшемі 250х120х88 мм, 250х120х65мм. 
Байланыс тел.: 8 701 335 96 50, 8 777 058 24 69. (12-2)

ҚР Қоршаған ортаны қорғау 
министрінің 2007 ж. 28.06 №204-ө 
бұй рығымен бекітілген «Жоспар лау 
алдындағы, жоспарлау, жобалау ал-
дындағы және жобалау құжатта масын 
әзірлеу кезінде көзделіп отыр ған шар-
уашылық және өзге де қызметтің 
қоршаған ортаға әсеріне бағалау жүргізу 
бойынша нұсқау лықтың» 53-тармағына 
сәйкес «Петро Қазақстан Құмкөл Ресор-
сиз» АҚ (18-41/01) «Бұхарсай кенішінде 
мұнай жинау жүйесі. №5 ұңғымадан 
аралық құбыр тарту» жұмыс жобасы 
бойынша қоғамдық пікірді тіркеу үшін 
жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды пошта-
сы арқылы қабыл данады.

Анықтама алу телефоны: 8 (7242) 
29-91-92.

***
ҚР Қоршаған ортаны қорғау 

министрінің 2007 ж. 28.06 №204-ө 
бұй рығымен бекітілген «Жоспар-
лау алдындағы, жоспарлау, жобалау 
алдындағы және жобалау құжатта-
масын әзірлеу кезінде көзделіп отыр ған 
шаруашылық және өзге де қызметтің 
қоршаған ортаға әсері не бағалау жүргізу 
бойынша нұсқау лықтың» 53-тармағына 
сәйкес «Петро Қазақстан Құмкөл Ре-

сорсиз» АҚ (18-18) «Батыс Тұзкөл 
кенішінде мұнай жинау жүйесі. №№150, 
157, 160, 170, 272, 275 ұңғымаларынан 
4’’ аралық құбырлар тарту» жұмыс 
жобасы бойынша қоғамдық пікірді 
тіркеу үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com элект ронды пошта-
сы арқылы қабыл данады.

Анықтама алу телефоны: 8 (7242) 
29-91-92.

***
«ПетроҚазақстан Құмкөл Ресор сиз» 

АҚ 2007 жылғы 9 қаңтар  дағы №212-ІІІ 
Қазақстан Рес публика сының Экология 
кодек сінің 57-бабының талаптарына 
сәйкес (17-43) «Құмкөл кенішінде мұнай-
мен ластанған топырақты компосттан-
дыру аймағында майлы қалдықтардың 
су өткізбейтін қабыл дағыштарын салу» 
жұмыс жобасы жөніндегі құжаттаманың 
мемле кеттік экологиялық сараптамаға 
жолдан ғандығы жайлы хабарлайды. 

Барлық мүдделі азаматтар мен 
қоғамдық бірлестіктерге мемлекеттік 
сараптамадан өткізу кезеңінде өздерінің 
ой-пікірлерін білдіру мүмкіндігі 
беріледі.

Анықтама алу телефоны: 8 (7242) 
29-91-92.

Хабарлама

Қызылорда облысының Шиелі ауданында жергілікті халықтың басым 
бөлігі күріш өсірумен айналысады. Біреулері күріш өсірсе, енді біреулері оны 
өңдеумен шұғылданады, соңғыларының ішінде Бейсенкүл Ералиева да бар. 
Он төрт жыл бұрын бастапқыда кездейсоқ айналысқан бұл іс осы өңірдің ауыл 
шаруашылығының терең проблемаларын көруге мүмкіндік берген тұрақты 
бизнес ке айналды. Қазіргі таңда ол микрокредиттерді белсенділікпен алады, 
облыстың агрономдарымен бірге жұмыс жасап, жылына 1000 тоннаға дейін 
сатуға дайын «Лидер» маркалы күріш өндіреді.

Қызылордадан 120 шақырым жердегі Шиелі ауданында жұмысқа орналаса-
тын екі сала бар – уран кеніштері және күріш шаруашылығы. Бейсенкүл Ералиева 
мамандығы бойынша экономист, ауыл шаруашылығынан алыс болатын. Кеңес 
өкіметі құлағаннан кейін аудандағы базарда киім сатты, кейін 2000-жылдары 
темір жолға салық бөліміне жұмысқа орналасады. Күріш өсіретін таныс фермер-
лер көктемде егіс шығындарына ақша қажет болғанда үнемі осы кісіден қарызға 
сұрайтын.

- Шаруалардың көктемгі дала жұмыстарына – жанар-жағар ай мен жалақыға 
және басқа да мәселелерге қаражаттары бола бермейді. Банктер оларға кредит 
бермейді, өйткені, қоятын кепілі жоқ. Міне, сондықтан олар таныстарынан кез 
келген қаржы көзін іздейді. Мен оларға кредитор секілді болатынмын. Күзде 
егінді жинағаннан кейін олар маған берешектерін қайтарып беріп жүрді,- дейді 
ол.

2003 жыл өте құрғақ болды. Күзде аудандағы күріш өсірушілер мардымсыз 
астық өнімін жинап, қарыздарын қайтара алмады. Ералиеваға борышты заттай 
қайтарды: 10 тонна күріш, сату үшін алдымен оны өңдеу қажет болатын.

- Өңделмеген күріштің құны келісіне 30 теңге, өңделген күріш одан екі есе 
қымбат болды, – дейді кәсіпкер. – Астық жинау маусымында шикізатты шығынға 
шығып сатпау үшін мен күріш өңдеу және ақтау бойынша цех салуды шештім. 
Ескі күріш ақтайтын (күріш өңдеуге арналған аппарат), бастырғыш машина сатып 
алып, жұмысшылар жалдадым. 

Бірнеше аптаның ішінде күріш өңделіп, еліміздің әртүрлі өңірлерінен кел-
ген көтерме сатып алушыларға сатылды. «Осыдан кейін мен жұмыстан кетуді 
шештім және облыстағы шаруа қожалықтарын аралап, өңдеу үшін күріш сатып 
ала бастадым», – деп еске алады Б.Ералиева. 

Күзде сатып алынатын күріштің көлемі шаруа қожалығы көктемде 
қарызға ақша алған-алмағанына байланысты болды. Сондықтан бұл кісі шаруа 
қожалықтарымен тікелей байланыс орната бастады. Шиелі ауданының көптеген  
шаруа қожалықтары үшін Бейсенкүл Ералиева өсірілген күріштің сатып алушысы 
ғана емес, сондай-ақ кредиторы да болды.

Облыста KMF микроқаржылық ұйымы өкілдерінің келуімен 2007 жылы 
жағдай өзгере бастады. Көптеген күріш өсірушілер маусымдық микрокредит-
тер алу үшін хабарласа бастады. Өйткені, мұндай несиені күрішті егіп, өсіріп, 
сатқаннан кейін төлеуге болады.

- Қазіргі таңда біздің филиалымыз облыста 1,2 млрд. теңгеден асатын соманы 
құрайтын кредиттік портфельге ие 4500-ден астам фермерге қызмет көрсетеді, - 
дейді KMF Қызылорда филиалының директоры Любовь Овчинникова. 

Ал, Бейсенкүл Ералиеваға бұл жағдай күріш өңдеумен алаңсыз айналысуға 
мүмкіндік берді. Ол да KMF-тің қарыз алушысы, цехтағы жабдықтарды жаңартуға, 
қосалқы бөлшектерді және шикізатты сатып алуға әрдайым ақша алып тұрады.

- Жұмысым ауыр. Шалғайдағы ауылдарға бару үшін көбіне күніне 300 
шақырым жүруге тура келеді. Ол жақта бұрынғысынша қолжетімді қаржыландыру 
жетіспейді, - деп атап өтті ол. 

КMF Микроқаржы ұйымы - Қазақстан Республикасындағы ең ірі МҚҰ. 
Нарықта 1997 жылдан бастап жұмыс істейді. 100 млрд. теңгеден аса кредиттік 
портфель құрайды. Ірі қалалар мен ауылдарда 115 бөлімшесі бар.

Қызылорда облысы бойынша барлық филиал бөлімшелерінің мекен-жайла-
ры:

Қызылорда қ., Астана даңғ., 35, тел.: 8 (7242) 24-87-75
Қызылорда қ., Журба көш., 35А, тел.: 8 (7242) 26-38-47
Жалағаш а., Бұқарбай батыр көш., 129, тел.: 8 (72431) 3-26-43
Жаңақорған а., Мұсаханов көш., 18, тел.: 8 (72435) 2-22-29
Жосалы а., Қорқыт ата 64 А, тел.: 8 (72437) 2-11-39
Шиелі а., Т.Рысқұлов көш., 25, тел.: 8 (724 32) 4-27-99
Тереңөзек а., Алиакбаров көш., 9 Б, тел.:  8 (724) 36-219-09
Әйтеке би а., Әйтеке би көш., 6, тел.: 8 (724) 38-241-41
Төретам а., Жанқожа батыр, 7, тел.: 8 (724) 37-241-95

Павел Пономаренко,
Виктор Магдеев (сурет).

Бейсенкүл Ералиева: 

ҚОЛЖЕТІМДІ 
ҚАРЖЫЛАНДЫРУ 
КҮРІШ ӨСІРУШІЛЕРГЕ 
ДЕМ БЕРЕДІ

АЯУЛЫМ АБАЙДЫҢ БАРЛЫҚ 
ӨЛЕҢДЕРІН ЖАТҚА БІЛЕДІ

Қазалылық Аяулым Азен хәкім Абайдың барлық өлеңдері мен 35 
қара сөзін жатқа айтады. 

Ұлы ақынның өлеңдеріне құмартқан ол аудандық, облыстық 
«Абай оқулары» сайыстарында жүлделерге қол жеткізген. Ал осы 
жылы «Өлең – сөздің патшасы, сөз – сарасы» атты облыстық Абай 
Құнанбаевтың өлеңін жатқа айтушылар жарысында бірінші орын 
иеленді. 

– Әкем Абай атаның өлеңдерін жаттасаңдар, жаман болмайсыңдар 
деген. Сіңлілерім де менімен жарыса өлең жаттауда, – дейді Аяулым. 

Аяулымның зеректігін аңғарған ұстазы Майра Омарованың да ай-
тары бар. 

– Мен Аяулымның сынып жетекшісімін. Ол өте ұқыпты. Мәселен, 
Абайдың өлеңдерін бөліп-жармай, кітабының алғашқы бетінен, соңғы 
парағына дейін жаттаған. Сондай-ақ, Аяулым есепке де жүйрік, – 
дейді ұстазы. 

Бұдан бөлек, Аяулым Абайдың қара сөздерін айтушылардың ара-
сында өткен республикалық байқауда үшінші орын алған. 

– Аяулым – қыздарымның тұңғышы. Әр ата-ана баласының 
жетістікке жеткенін, биіктерден көрінгенін қалайды. Мен де қызымның 
сабаққа деген ынтасын арттыру мақсатында көп қадағаладым. 
Әдепкіде математикаға деген құштарлығын ескеріп, осы бағыттарда 
жұмыс жасадық. Одан кейін, Абай атамыздың өлеңдеріне ден 
қойғыздым. Өз басым Абайдың қара сөзін, өлеңдерін білген жанның 
жаман болмайтынын білемін. Өлең-жыр кез келген жанға жігер мен 
шабыт сыйлайтыны анық. Бір жағынан есте сақтау қабілетін де артты-
рады, – дейді Аяулымның әкесі Жеңісбек Аралбаев.

Айтқандай, Аяулым Әйтеке би кентіндегі №170 мектеп оқушысы. 
Биыл 8-сыныпқа барады. 

«СБ» ақпарат.

төленеді, қолжазба өңделеді және 
қайтарылмайды. Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 

Редакция мекен-жайы: Қызылорда қаласы, Бейбарыс Сұлтан көшесі, 4 “А”.

Таралымы 28732 

Газет редакцияның компьютер орталығында 
қатталып, “Сыр медиа” ЖШС 
өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне 
хабарласуға болады.

Жиырмасыншы ғасыр тарихындағы қасіретті оқиғаның 
бірі – Ұлы Отан соғысы. Бұл соғыста кеңес одағының 
құрамындағы елдер қатарында Қазақстан халқы да ерек-
ше күш-қайрат танытты. Республикамыздағы бірнеше 
әскери құрамалардың ішінде еліміздің батыс облыстарынан   
жасақталған 90 процент қазақ жауынгерлерінен тұратын 
101-ші ұлттық атқыштар бригадасы ауыр шайқастардың 
алдыңғы шебінен табылып,  сол кездегі КСРО-ның астанасы 
– Мәскеуді қорғауда, батыс майдан – Смоленск, Ржев, Сы-
чев бағытындағы қалалар мен елді мекендерді жаудан азат 
етуде жан аямай шайқасты. Майданның алдыңғы шебінде 
жүріп, небір ауыр күндерді басынан кешкен атқыштар 
бригадасы он мыңнан аса жауынгерінен айырылды. Алай-
да, соғыстың соңғы сәтіне дейін беріспей шайқасқан олар 
айрықша табандылығымен тарихта қалды. 

Жерлесіміз, Қазақстан Журналистер одағының мүшесі 
Рысбай Кәрімов көп жылдан бері осы тақырыпта қалам 
тартып келеді. Жуырда қаламгердің "Ржев қазанында 
қайнағандар" атты кітабы жарыққа шықты. Кітапта әйгілі 
101-ші дербес ұлттық бригадасының командалық құрамы, 
жорық жолы, "Марс" операциясы жайлы маңызды деректер 
баяндалған. Осынау атқыштар бригадасының құрамында 
болған сарбаздар туралы естеліктер жинақталған. Автор 
деректі материалдарды жинақтау барысында Қызылорда, 
Ақтөбе облыстарының және РФ орталық мұрағатынан 
көптеген мәліметтер алған. Сондықтан бұл шығармашылық 
еңбек шынайылығымен құнды.

                                                                                                   
 Ғазиза ӘБІЛДА,

                                                                                    «Сыр бойы».

ОТТЫ ЖЫЛДАР 
ЖАҢҒЫРЫҒЫ

Ептілік – ер еңсесін еңкейтпейтін ерекше қасиет қой. 
Жас тайынан спортты серік еткен епті, бойшаң жігіт, 
ағасының ықпалымен волейболға келеді. Шапшаңдық пен 
дәлдікті талап ететін доп додасына кіргеннен атойлаған 
Жаңабектің спорттық ғұмыры күні бүгінге дейін дәл осы 
кәсіппен астасып жатыр.

Қызылорда құрама сапына енген жас волейболшы КСРО-
ның айтулы спорт додаларында топ жарып жүрді. Қазақтың 
қараторы жігіті сол құраманың басты дәнекері (связующий) 
еді. Дәнекер – команданың тіні, өзегі, алаңдағы өзге бес 
ойыншының арасын жалғайтын үйлестіруші ақылманы. 
Осылайша кеңестер одағына қарасты қай республикаға ба-
рып ойнамасын, Қызылорда облысының құрамасы жүлдесіз 
қайтпады.

– Волейбол ең қарапайым, әдемі өрнекті ойын ғой. Көп 
шығынды да қажет етпейді. Сондықтан, оның бұқаралығын 
арттыруға мүмкіншілік мол. Бастысы, ынталы жандарға 
қолдау керек, – дейді спорт ардагері. 

Бүгінде Жаңабек аға өзі ойнаған құраманың жат-
тықтырушысы, қырық жылдан бері волейболдан 
облыстың бас төрешісі. Ол спорттық мансабынан бөлек 
45 жылдан бері қала мектептерінде денешынықтыру 
сабағын жүргізіп келеді. Оқушыларды жастайынан 
спорттың қыр-сырына бейімдеп, икемділерін волейбол 
секциясында баулиды. Шәкірттері де олжа салып жүрген 
оғландар. Жуырда Байқоңыр қаласында Елбасы Нұрсұлтан 
Назарбаевтың жүлдесіне арналған VI облыстық халықтық 
спорт ойындарында бас жүлдені алып келді. Ендігі мақсат 
Ақтау қаласында ҚР Президенті жүлдесі үшін өтетін 
республикалық халықтық спорт ойындарында өздерін тағы 
бір дәлелдеу. «Оған шәкірттерім сақадай сай тұр», – дейді 
жаттықтырушы.

Олай болса, мерейлері үстем болып жүрген тоспадоп тар-
ландарына әркез жеңіс тілейміз.

Нұрәли НҰРБЕК.

Қазалы ауданының Әйтеке би кентінде қалааралық «Қазалы Керуен» авто-
вокзалы 2018 жылдың 1 қазан күні ашылатынын хабарлайды.

Автовокзал ғимаратының ішінде - сауда орындары, аумағында - сауда па-
вильондары, техникалық жөндеу станциялары жалға (оның ішінде сатып алу 
құқығымен) берілетінін хабарлайды. Қала-аудандық көлік-такси, микроавто-
бус көліктеріне - автотұрақ бойынша сұраныс бірінші кезекте ескеріледі.

Байланыс телефондары: 8(7242) 26 -37-87; 8 775 392 12 56; 8 700 111 67 59; 8 702 
224 31 33; E-mail: kazaly-keruen@mail.ru 

ХАБАРЛАНДЫРУ

Облыстық тарихи-өлкетану му-
зейін де көпшіліктің назарын бірден 
көз аударатын қос жәдігер бар. Ол не 
екен дейсіз ғой?! Біріншісі, жоңғарлар 
дулығасы, екіншісі шиті мылтық.

Сан ғасырдың сырын сақтайтын, 
дәуірлердің үнін дәріптейтін руха-
ни орда қорындағы  жәдігерлердің 
ең көнесі һәм көрер көзге көркемі – 
жоңғар дулығасы.

Құнды жәдігер музей қорына 1968 
жылы өткізілген. Алайда бұл экспонат-
ты кімнің және қайдан алып келгендігі 
белгісіз. Зерттеушілер бұл жәдігердің 
ХVІІІ ғасырға жататындығын, сондай-
ақ оның жоңғарларға тән дүние екенін 
айтады.

Бірнеше ғасырлық тарихы бар жоң-
ғар дулығасы Қазақстандағы басқа 
бірде-бір музейде жоқ. Сондықтан жоң-
ғар хандығының батырларына тиесілі 
болған осы бір бас киім ғалымдардың 
да қызығушылығын туғызып отыр 
екен. 

– Ерекше əдіспен жасалған дулыға 
қалың матадан тігілген бас киім – 
күлəпара тəрізді. Дулығаның жалпы 
пішіні төртке бөлініп, алдыңғы екі 
жағына айдаһар, артқы екі бөлігіне 
феникс құсының бейнесі бедерленген. 

Маңдайында өсімдік тəрізді диадема-
мен бедерленген тілшесі бар, – дейді 
облыстық тарихи-өлкетану музейінің 
бөлім меңгерушісі Әйгерім Беккулиева. 

Музей қорындағы аса құнды 
экспонаттардың бірі – шиті мылтық. 
Өз кезеңінде құны өте қымбатқа 

бағаланған экспонат музейге 1958 жылы 
өткізілген. Құндағы ағаштан жасалып, 
шығыс елдеріне тəн оқшантайдың 
ішкі жағы алты қырлы етіп темірден 
соғылған. Қарудың ұзындығы 150 см 
құрайды. Ортаазиялық мылтықтың 
бір түрі болып саналатын қарудың 
қалай əкелінгені, өкінішке орай əлі 

беймəлім. Дегенмен, кейбір деректер-
де бұл мылтықтың Бұқара қаласында 
соғылғандығы, ал қаруды Сыр өңірінің 
қазақтары пайдаланғандығы туралы 
азғантай мəлімет айтылады. Оны та-
рихшылар «Қоқан мылтығы» деп те 
болжайды. 

Күйкі тіршіліктің күйбеңімен мә-
дени һәм рухани орындарды аралай 
бермейміз. Әйтсе де, музейге санаулы 
сағатқа ғана бас сұққан адамның елінің 
өткен тағылымды тарихтан кенде 
емес екеніне көзі жетеді. Тұрмыстық 
бұйымдар, ұлттық қолөнеріміздің озық 
үлгілері өте көп екендігін аңғартады. 
Музей қашанда халық үшін қызмет етуі 
тиіс екенін ескерсек, əлі талай жерде 
көміліп жатқан тарихын тірілтіп, оны 
сақтап, ел арасына насихаттау аталған 
мəдени орынның басты мақсаттарының 
бірі болмақ. Ал, сан мыңжылдық та-
рихты бір арнаға тоғыстырған музей 
есігі келем деушілерге əрдайым айқара 
ашық.

Нұрбек ДӘУРЕНБЕКОВ,
«Сыр бойы».

ҚОС ЖӘДІГЕР

Кеше мен бүгінгінің айшықты тұс-
тарын жаңғыртып, олардан белгі бо-
лып қалған жəдігерлердің иесі іспеттес 
музейдің өзіндік тарихы бар. Себебі, ол 
– əр дəуірдегі мəдениетті сақтаушы, на-
сихаттаушы рухани орда.

Тұлғасында бір тектілік бар жігіт ағасы редакциямызға 
келді. Жас кезінде сүйекті, сұңғақ бойлы болғаны анық. 
Спортшыларға тән мығым денесі әлі де күш-қуаты 
сарқылмағанын байқатады. Бұл – 60-80-жылдарда Сыр елінің 
айбынын асырған спорт саңлағының бірі, әйгілі волейболшы 
Жаңабек Алтынбеков. Қазақ волейболының негізін қалаушы, 
атақты спортшы, айтулы бапкер Октябрь Жарылғаповтың 
шәкірті, Сыр елінен шыққан атақты волейболшы Тұрғанбек 
Алтынбековтың інісі. 

JAŃA KІTAP

Оның бірі жерді барынша тиімді 
игеретіндерді ынталандырып, ал дұрыс 
пайдалана алмайтындарға шара қолдану 
керектігі көрсетілген.

Осы бағытта өз құзыреті шегінде 
облыстық жер қатынастары басқармасының 
ұйымдастыруымен біршама жұмыстар 
атқарылуда. Атап айтқанда, қолда бар жер 
қорына құжаттамалық түгендеу, ауыл 
шаруашылығы мақсатындағы жерлерге 
түгендеу, жерлерді ауыл шаруашылығы 
айналымына енгізу және пайдаланылмай 

отырғаны анықталып, мемлекет меншігіне 
қайтарылған жерлерді қызығушылық 
танытқан тұлғаларға табыс тау арқылы қайта 
айналымға енгізу шаралары жүргізілуде.

Осы ретте 2012-2017 жылдары ауыл 
шаруашылығы мақсатында пайдаланылмай 
отырған 276,2 мың гектар жер анықталды. 
Оның 119,9 мың гектары шаруашылықтардан 
мемлекет меншігіне қайтарылды. Сонымен 
қатар, 117,1 мың гектары қайта пайдалануға 
кіріскен, қалған 33,2 мың гектар жер бойын-
ша жұмыс жүргізілуде.

Осы қайтарылған жерлердің бүгінгі 
күнге 81,5 мың гектары сауда-саттық және 
мемлекеттік бағдарламалар негізінде қайта 
айналымға енгізілді. 

облыстық жер қатынастары 
басқармасы.

ТҮГЕНДЕУ ЖҰМЫСТАРЫ ЖҮРГІЗІЛДІ

Жарысқа еліміздің барлық өңірі-
нен және Қырғызстан, Тәжікстан, 
Өзбекстан Республикаларынан 200-ге 
тарта жас балуандар қатысты. 

Турнирдің ашылу салтанатын-
да аудан әкімінің орынбасары 
 Болатбек Ысмағұлов пен  ҚР Еңбегі 
сіңген жаттықтырушы Марат Жақыт 
жарысқа қатысушыларға сәттілік 
тіледі.

Байрақты бәсекенің ұйымдас-
ты   рылуы мен өткізілуіне көпшілік 
оң бағасын беріп жатты.  Басқасын 
айтпағанның өзінде, үлкен залға қос 
бірдей боз кілемнің тігілуі, Бала би ба-
бамыз бейнеленген келісті бильборд, 
бәрі-бәрі ұқыпты ұйымдастырылған.  

Жас спортшылар әр салмақ бой-
ынша кілемге шығып, кезек-кезек 
күре сіп жатыр. Балуандар бірінің 
әдісін екіншісі байқап, жеңісті қолдан 
бермеу үшін жан аямай белдесіп  
жатқандарының өзі  ерекше әсерлі 
көрініс. Олардың арасында өздерінің 
мықтылықтарын танытып, бірнеше 
секунд ішінде таза жеңіске жеткендер 
де бар. Кейбіреулердің шеберлігі аздау 
екені байқалды. Дегенмен, қапсыра 
құшақтап, алып ұрып немесе жамбасқа 
алып, аяқтан іліп, тобықтан шалып де-
гендей, мүмкіндігі келген әдістерді 
толық пайдаланған балуандар қатары 
баршылық. Турнирдің екінші күні 
өткен ақтық сайысқа міне, осы секілді 
әдістерді толық қолданған білекті, 
жүректі жігіттер жолдама алды. 

Турнир қорытындысында жал-
пы командалық есепте 1-ші орынға 
Түркістан облысының команда-
сы тұрақтаса, 2-3-ші орындарды 
Қызылорда және Жамбыл облысының 
командалары иеленді.

А.АҚЫЛБЕК.

БАЙРАҚТЫ 
БӘСЕКЕДЕ 
МЫҚТЫЛАР 
ТОП ЖАРДЫ

SERGEK

Тамыз айының 3-4 жұлдызында 
Шиелідегі аудандық спорт кешенінде 
2003-2004 жылы туған жасөспірімдер 
арасында қазақ күресінен Бала би 
атындағы республикалық турнир өтті.

Елбасы «Төртінші өнеркәсіптік ре-
волюция жағдайындағы дамудың жаңа 
мүмкіндіктері» атты Жолдауында 
мемлекеттілікті нығайту жолындағы 
стратегиялық маңызды мәселелерді 
айқындап, жетістікке жету жолын табу үшін 
не істеу қажеттігін нақтылап берді. 

SPORT

ТОСПАДОП 
ТАРЛАНДАРЫ

«Қызылордаға келуге 11 себеп бар» деген әлеу-
меттік желі белсенділері жолға шықты. Мақсат – 
Қызылорданың 200 жылдығына ерекше тарту жасау. 
Олар Жаңақорғаннан Аралға дейінгі аймақтың мәдени-
рухани, демалыс орындарын түсіріп, ғаламтордағы 
www.youtube.com желісінен Сыр елі жайлы ақпараттық-
жарнамалық фильм көрсетпек. 

Жол кестесі жасақталған топта 2 оператор, 2 
фотосуретші, сценарист бар. Олар Сыр елінің қонақ-
жайлылығы мен бауырмалдылығын бейнесюжет арқы-
лы көрсетіп, ішкі туризмді дамытуға атсалыспақ. 

– «Қызылордаға келуге 11 себеп бар» атты бұл 
әлеуметтік блог тур бір апта бойы жүреді. Түсірілген 
бейнероликтер, суреттер қала күніне орай әлеуметтік 
желілерге шығарылады, – дейді ұйымдастырушы Ерлан 
Мұсаев. 

Сыр елінің оң имиджін қалыптастырып, көркейген 
қаланың бүгінгі кейпін көрсететін үш тілді бейнеролик 
қыркүйек айында көрермендер назарына ұсынылады.

Н.САҒАТҰЛЫ.

ҚАЛА МЕРЕКЕСІНЕ 
ТАРТУ ЖАСАМАҚ


